
ᑐᓴᒐᒃᓴᓕᕆᔨᒃᑯᑦ 

ᐸᓐᓂᖅᑑᕐᒥ ᐋᓐᓂᐊᕐᕕᖓ ᒪᑐᓯᒪᓚᐅᑲᖕᓂᐊᖅᑐᖅ 

ᔪᓚᐃ 25, 2022 

ᐸᓐᓂᖅᑑᕐᒥ, ᓄᓇᕗᑦ                                                45 ᑎᑦᑕᑯᓗᐃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᖃᐅᔾᔨᕗᑦ ᐸᓐᓂᖅᑑᕐᒥ ᓄᓇᖃᖅᑐᓂᑦ ᐋᓐᓂᐊᕐᕕᖓ 

ᒪᑐᓯᒪᓚᐅᑲᖕᓂᐊᕐᒪᑦ ᐅᕙᓂ ᐊᒐᓯ 1 ᐅᕗᖓ 7 ᐃᖅᑲᓇᐃᔭᖅᑎᑭᒃᓴᕐᓂᖏᓐᓄᑦ. 

ᒪᑐᓯᒪᓚᐅᑲᒃᑎᓪᓗᒋᑦ, ᑐᐊᕕᕐᓇᖅᑐᓕᕆᔩᑦ ᐊᑐᐃᓐᓇᐅᓂᐊᖅᑐᑦ ᑐᐊᕕᕐᓇᖅᑐᓂᒃ, ᐅᕝᕙᓘᓐᓃᑦ 

ᐅᓗᕆᐊᓇᖅᑐᒦᑦᑐᓂᒃ ᑲᒪᒋᔭᐅᔭᕆᐊᓕᖕᓂᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᕐᓂᐊᖅᑐᑦ 

ᖃᕆᓴᐅᔭᒃᑯᑦ ᑲᒪᒋᔭᐅᕙᒡᓗᑎᒃ ᐋᓐᓂᐊᕐᕕᖕᒥ ᐊᒻᒪᓗ ᑐᐊᕕᕐᓇᖅᑐᓕᕆᔨᑦ ᐱᔨᑦᑎᕋᖅᑎᖏᑦ 

ᐋᓐᓂᐊᕐᕕᓕᐊᕆᐊᓕᖕᓂᑦ ᐃᑲᔪᖅᐸᒡᓗᑎᒃ ᐅᕙᓂ ᐸᓐᓂᖅᑑᕐᒥ.  

ᓱᓕ ᐅᖃᓗᖃᑦᑕᕐᓂᐊᖅᑐᑦ ᐊᓐᓂᐊᕐᕕᓕᐊᕈᒪᔪᑦ ᐊᒻᒪᓗ ᖃᕆᓴᐅᔭᒃᑯᑦ ᐃᑲᔪᖅᑐᐃᔨᓄᑦ 

ᐱᔨᑦᑎᕋᖅᑕᐅᖁᔭᐅᓗᑎᒃ. ᐅᖃᓗᒃᑐᑦ ᐊᓯᖏᓐᓄᑦ ᓄᓇᓕᖕᓄᑦ ᑐᕌᖅᑎᑕᐅᓯᑲᐅᑎᒋᖃᑦᑕᓛᖅᑐᑦ. 

ᐅᑕᖅᑭᑯᑖᖃᑦᑕᑐᐃᓐᓇᕆᐊᓖᑦ, ᑭᓯᐊᓂᓕ ᐅᖃᓗᖃᑦᑕᖅᑐᑦ ᐃᓕᓯᒥᐊᖃᑦᑕᖁᔭᐅᙱᒃᑲᓗᐊᖅᐳᑦ 

ᐅᖃᓘᑎᒥᒃ. ᐃᖅᑲᓇᐃᔭᖅᑏᑦ ᐃᑲᔪᖃᑦᑕᖅᑐᑦ ᐊᑐᐃᓐᓇᐅᓂᐊᖅᑐ ᐅᖄᓚᐅᑎᒃᑯᑦ 

ᐃᑲᔪᖅᑕᐅᔭᕆᐊᓕᖕᓄᑦ ᒪᑯᓄᖓ ᐄᔭᒐᖅᑖᕆᐊᓕᖕᓄᑦ ᐊᒻᒪᓗ ᐋᓐᓂᐊᕐᕕᖕᒧᑦ ᐊᐅᓪᓚᕆᐊᓕᖕᓄᑦ. 

ᐄᔭᒐᖅᑖᕆᐊᖃᕐᓂᐊᕈᕕᑦ, ᒪᑐᓚᐅᙱᓐᓂᖏᓐᓂᒃ ᐱᕙᒌᖁᔭᐅᕗᑎᑦ ᐄᔭᒐᖅᑖᕆᔭᕆᐊᓕᒃᑎᑦ 

ᑭᖑᕙᖅᑎᑕᐅᖁᓇᒋᑦ.   

ᐱᔨᑦᑎᕋᖅᑎᑦ ᐅᓄᕈᓐᓃᕆᐊᖅᑕᐅᓂᐊᖅᑐᑦ ᐅᕝᕙᓘᓐᓃᑦ ᒪᑐᔭᐅᓂᐊᖅᑐᑦ ᐃᖅᑲᓇᐃᔭᖅᑎᖏᓐᓂ 

ᒪᓕᖃᑦᑕᕐᓂᐊᖅᐳᑦ. ᓄᕙᒡᔪᐊᕐᓇᖅ-19−ᒧᑦ ᑲᐴᑎᑦ ᐊᑐᐃᓐᓇᐅᑎᑕᐅᖏᓐᓇᕐᓂᐊᖅᑐᑦ 

ᐃᓂᒃᓴᓕᐅᖅᑐᓄᑦ.  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖅᐳᑦ ᒐᕙᒪᒃᑯᓐᓂ ᐊᒻᒪᓗ ᓄᓇᕗᒻᒥ ᐱᓕᕆᖃᑎᒌᓂᑦ 

ᓄᓇᕗᒻᒥᐅᑦ ᐋᓐᓂᐊᕕᖕᒥᑦ ᐱᔨᑦᑎᕋᖅᑕᐅᔾᔪᑎᓂᒃ ᐊᑐᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᑭᒃᓴᖅᑐᓪᓗ 

ᑲᒪᒋᔭᐅᓗᑎᒃ. 

